
	గీ.	
విరచితామోద మైతోఁచె విరులశయ్య, భారము ఘటించెఁ బూనంగహారవల్లి

కంటకోత్సేధ మొనరించెఁ గప్పురంబు, నిరవధికభోగపరులైనదొరల కపుడు.

	మ.	
బురునీసుల్ సకళాతియాంతరగృహాభోగాసికల్ దోమబ

త్తెరమంచంబుల ధూమధూసరహసంతీయంత్రముల్ కుంకుమా

గురుసారంగమదానులేపనములుం గోష్ణాంబుజాతేక్షణా

గురువక్షోజభరోపగూహములు భోగు ల్గాంచి రాసీతునన్.

	క.	
నెఱసునటి విశ్రమింపం, దఱియై నెఱిమించు మంచుతాఁకుల జిగివా

తెజు పిల్లగ్రోవిఁబూనం, గొఱమాలె న్వెలమిటారికూఁతురితెగకున్.

	ఉ.	
అట్టియెడం గడంగి జగమంతయు నాఁగెడు మంచుదాడి కి

ట్టట్టు చనంగలేక శరణంచుఁ దము న్భజియించు వెట్టకుం

దట్టుపునుంగు వాసనలతావగు లేజవరాండ్ర చొక్కపుం

గట్టిమెఱుంగుచన్గవలు గట్టె నిజోపరిపట్టబంధమున్.

	గీ.	
అనతిచకితదివాంధంబు లైనయెండ, లనతిముదితమరాళంబు లైనకొలఁకు

లనతిసుఖితచకోరిక లైనచంద్రి, కలుఁ బ్రియము లౌనె జనులకుఁ గంటుగాక.

	సీ.	
హృత్పద మాతంక మెనయనీయక మాటుకరణిఁ గరస్వస్తికంబు దోఁపఁ

జలివో జపించు నోజు వణంకునఁ దొలంకు రదనఘట్టనమునఁ బెదవులదరఁ

గృపపుట్టి విధి యొసంగిన కంబళమనంగ నంగంబు రోమాంచ మాదరింప

దౌర్గత్యమయనృపధ్వజపతాకికరీతిఁ గటిఁ బటచ్చరవేష్టి గానిపింపఁ



	 







	గీ.	
దిరుగుభిక్షాశనులమీఁద దృష్టియిడని

యదయురాలగు కలిమితొయ్యలిగృహంబు

లలజడికిఁ దార్చుకైవడిఁ బులుముకొనియె

వనజవిసరంబు హేమంతవాసరంబు.

	క.	
ఎన్నులతుద హిమకణము, ల్బెన్నుగఁ దట్టొరగి రాజిలె న్రాజనముల్

సన్నిహితలవనచింతా, సన్నతిఁ గన్నీరునించు చందము దోఁపన్.

	క.	
తాలిమివదలి విరాళిన్, జాలిం బడి వెఱచు నళికచామణు లచ్చోఁ

జాల రతివ్యసనాంబుధి, వేలయు రజనీవిరామవేలయుఁ దెలియన్.

		 ఈ పేజీలో చివరి మార్పు 17 అక్టోబరు 2020న 07:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

